	ԱՄՓՈՓԱԹԵՐԹ
«ԷԼԵԿՏՐՈՆԱՅԻՆ ՓԱՍՏԱԹՂԹԻ ԵՎ ԷԼԵԿՏՐՈՆԱՅԻՆ ԹՎԱՅԻՆ ՍՏՈՐԱԳՐՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ  
ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը
	Առարկության. առաջարկության բովանդակությունը
	Եզրակա-

ցություն
	Կատարված փոփոխությունները

	1.
	ՀՀ ֆինանսների նախարարություն
	«Էլեկտրոնային փաստաթղթի և էլեկտրոնային թվային ստորագրության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ հայտնում ենք, որ դիտողություններ և առաջարկություններ չունենք:
	Ընդունվել է ի գիտություն
	

	2.
	ՀՀ բնապահպանության նախարարություն
	ՀՀ բնապահպանության նախարարությունը վերոնշյալ օրենքի նախագծի վերաբերյալ առաջարկություններ և առարկություններ չունի:
	Ընդունվել է ի գիտություն
	

	3.
	ՀՀ տարածքային կառավարման նախարարություն
	Առաջարկում ենք  Հոդված 11.1.-ը շարադրել հետևյալ խմբագրությամբ ՝
Հոդված 11.1. Էլեկտրոնային թվային ստորագրության կիրառումը մատուցվող ծառայություններն էլեկտրոնային ձևով ձեռք բերելիս կամ գործողությունները կատարելիս.

1.
Էլեկտրոնային թվային ստորագրությունը կիրառվում է պետական և տեղական ինքնակառավարման մարմինների կողմից մատուցվող ծառայություններն էլեկտրոնային ձևով ձեռք բերելիս կամ գործողությունները կատարելիս:

2.
Էլեկտրոնային թվային ստորագրության կիրառմամբ ծառայություններ տրամադրելու կամ գործողություններ կատարելու համար համապատասխան պետական մարմինը ստեղծում և պահպանում է էլեկտրոնային համակարգ, որը պետք է բավարարի ՀՀ կառավարության կողմից սահմանված անվտանգության և այլ համակարգերի հետ փոխգործելիության ու փոխհամատեղելիության ընդհանուր տեխնիկական պահանջներին: 

3.
Իրավաբանական և ֆիզիկական անձինք, որոնք ցանկանում են միանալ էլեկտրոնային համակարգին պետք է ապահովեն իրենց համակարգերի համապատասխանությունը ՀՀ կառավարության կողմից սահմանված անվտանգության, փոխգործելիության և տեխնիկական ընդհանուր պահանջներին: 

4.
Էլեկտրոնային ծառայությունների մատուցման համակարգի տեխնիկական սպասարկման ապահովման նպատակով ՀՀ կառավարությունը կարող է ստեղծել Էլեկտրոնային համակարգի օպերատոր, որը կապահովի էլեկտրոնային համակարգի տեխնիկական սպասարկումը և համակարգումը: Էլեկտրոնային համակարգի օպերատորի գործառույթները կարող են վերապահվել նաև պետական որևէ մարմնի կամ իրավաբանական անձի:


	
	

	4.
	ՀՀ աշխատանքի և սոցիալական հարցերի 

նախարարություն
	«Էլեկտրոնային փաստաթղթի և էլեկտրոնային թվային ստորագրության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագիծը` հայտնում եմ, որ ներկայացված նախագծի վերաբերյալ առաջարկություններ և առարկություններ չունենք:
	Ընդունվել է ի գիտություն
	

	5.
	ՀՀ առողջապահության նախարարություն
	«Էլեկտրոնային փաստաթղթի և էլեկտրոնային թվային ստորագրության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի (այսուհետ` Նախագիծ) վերաբերյալ կոնկրետ դիտողություններ և առաջարկություններ չկան, սակայն Նախագծից պարզ չէ, թե օրենքի ընդունումից հետո ինչ ժամանակահատվածում պետք է ներդրվի էլեկտրոնային թվային ստորագրության կիրառմամբ ծառայությունները կամ գործողությունները կատարելու համար նախատեսված էլեկտրոնային համակարգը և ֆինանսական ինչ միջոցներ են անհրաժեշտ տվյալ համակարգի ներդրման և տեխնիկական ապահովման համար:
	
	

	6.
	ՀՀ արդարադատության նախարարություն
	Նախագիծը համապատասխանում է Հայաստանի Հանրապետության  Սահմանադրությանը: 

2. Նախագիծը համապատասխանում է հավասար իրավաբանական ուժ ունեցող իրավական այլ ակտերի դրույթներին: 

3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծով նախատեսված հարաբերությունների կարգավորումը չի կարող հիմնավորված համարվել, քանի որ նախագծի հետ ներկայացված հիմնավորման մեջ լիարժեք չի տրվում նախագծի ընդունման անհրաժեշտությունը և նպատակը, տվյալ ոլորտում ընթացիկ իրավիճակի նկարագրությունը, խնդիրների բացահայտումն ու բնութագրումը` հիմնված ակնհայտ փաստերի վրա: Մասնավորապես, հիմնավորման համաձայն՝ ««Էլեկտրոնային փաստաթղթի և էլեկտրոնային թվային ստորագրության մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի ընդունումը պայմանավորված է Հայաստանի Հանրապետությունում պետական մարմինների կողմից ծառայությունների էլեկտրոնային ձևով մատուցման և այդ ընթացքում էլեկտրոնային թվային ստորագրության կիրառման համար անհրաժեշտ տեխնիկական համակարգերի միասնականության, անվտանգության և փոխգործակցման ապահովմանը: Մինչդեռ նախագծում խոսքը գնում է պետական և տեղական ինքնակառավարման մարմինների մասին: Հետևապես, նախագծի հետ անհրաժեշտ է ներկայացնել լիարժեք հիմնավորում, որը կներառի տեղեկատվություն նախագծի ընդունման անհրաժեշտության, կարգավորման նպատակի և բնույթի, նախագծով ընտրված լուծումներով այդ նպատակին հասնելու արդյունավետության, ընթացիկ իրավիճակի և խնդիրների, տվյալ բնագավառում իրականացվող քաղաքականության վերաբերյալ, ինչպես նաև ակնկալվող արդյունքները:

5. Նախագծում առկա են հստակեցման և խմբագրման կարիք ունեցող դրույթներ: Այսպես` նախագծի 11.1-րդ հոդվածի 4-րդ մասի համաձայն՝ էլեկտրոնային համակարգի օպերատորի գործառույթները կարող են վերապահվել պետական որևէ մարմնի կամ իրավաբանական անձի: Այդ առումով հիշյալ մասում անհրաժեշտ է հստակ նշել, թե էլեկտրոնային համակարգի օպերատորի գործառույթները կոնկրետ ում են վերապահվում՝ պետական մարմնին, թե իրավաբանական անձին:

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


7. Օրենսդրական տեխնիկայի կանոնները մասամբ պահպանված չեն: Այսպես՝ 

1/ նախագծի 11.1-րդ հոդվածի վերնագիրն ու տեքստի բովանդակությունը միմյանց չեն համապատասխանում, մասնավորապես՝ նախագծի վերնագրում խոսքը գնում է պետական և տեղական ինքնակառավարման մարմինների մասին, մինչդեռ նշված  հոդվածի 2-րդ և 4-րդ մասերի կարգավորումները վերաբերում են միայն պետական մարմնին: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները, որոնց համաձայն՝ իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին, 


2/ նախագծի 11.1-րդ հոդվածի 4-րդ մասն անհրաժեշտ է խմբագրել, քանի որ «Իրավական ակտերի մասին» ՀՀ օրենքի 36-րդ հոդվածի 5-րդ մասի պահանջների համաձայն` նորմատիվ իրավական ակտի ոճն իմպերատիվ-հրամայական ու պաշտոնական է: Այդ առումով հիշյալ մասում «կարող են վերապահվել» բառերն անհրաժեշտ է փոխարինել «վերապահվում են» բառերով:


8. Նախագիծն անհրաժեշտ է համաձայնեցնել ՀՀ ֆինանսների նախարարության և ՀՀ էկոնոմիկայի նախարարության հետ:

9. Նախագիծն անհրաժեշտ է համապատասխանեցնել սույն եզրակացության 4-րդ, 5-րդ, 7-րդ և 8-րդ կետերին:
	
	

	7.
	ՀՀ էկոնոմիկայի նախարարություն

